
ՄԱՍԻՆ
Հայաստանի Հանրապետության կառավարությունը և Հունաստանի Հանրապետության կառավարությունը, այսուհետ անվանվելով Կողմեր,
ղեկավարվելով <<Հայաստանի Հանրապետության պաշտպանության նախարարության և Հունաստանի Հանրապետության ազգային պաշտպանության նախարարության միջև ռազմական համագործակցության վերաբերյալ>> 2011թ.հունվարի 19-ի Համաձայնագրով,
ցանկանալով հիմնել հավասարության և փոխադարձ հարգանքի վրա հիմնված ռազմատեխնիկական համագործակցության համար պատշաճ պայմաններ,

համաձայնության եկան ներքոնշյալի շուրջ.

ՀՈԴՎԱԾ 1
ՆՊԱՏԱԿԸ 
Կողմերը գործող ռեսուրսներն ավելի արդյունավետ օգտագործելու միջոցով պաշտպանական հնարավորությունների ուժեղացման նպատակով ցանկանում են հաստատել ձևական և իրավական հենք սովորական պաշտպանական տեխնոլոգիաների վերաբերյալ համագործակցության համար: Այս նպատակով ու հեռանկարում ունենալով ուժեղացնել պաշտպանական արդյունաբերության հնարավորությունները, Կողմերը միջոցներ կձեռնարկեն խթանելու համագործակցությունը հետազոտությունների և զարգացման, արտադրության, նոր տեխնոլոգիաների և ռազմական նշանակության արտադրանքի ոլորտներում:
ՀՈԴՎԱԾ 2

ՀԱՄԱԳՈՐԾԱԿՑՈՒԹՅԱՆ ՈԼՈՐՏՆԵՐԸ
Կողմերի միջև համագործակցությունը կներառի հետևյալ ոլորտները.
· զենքի, զինամթերքի և պայթուցիկների արտադրության նպատակով տեխնոլոգիաների փոխանցում և տեխնիկական աջակցություն,
· Կողմերի՝ պաշտպանության ոլորտում լիազորված մարմինների գործառույթների հետ կապված հարցեր և Կողմերի՝ ռազմական հետազոտություններ իրականացնող մարմինների միջև երկխոսություն,
· ռազմական հետազոտությունների և գնահատման ոլորտում փորձի փոխանակման հետ կապված համագործակցություն,
· զենքի արտադրության վերաբերյալ տեղեկատվության, փորձի և կարծիքների փոխանակում,
· ռազմական նշանակության արտադրանքի վերաբերյալ, դրա արտադրության համար հետազոտություններ և զարգացում, ինչպես նաև երկու Կողմերի աջակցությանն արժանացած Հայաստանի Հանրապետության և Հունաստանի Հանրապետության համատեղ արդյունաբերությունների ընդլայնման նախաձեռնություններ,
· ռազմական նշանակության արտադրանքի արտադրության համար համատեղ կազմակերպությունների հիմնադրում,
· Կողմերի փոխադարձ համաձայնությամբ սույն Հոդվածում նշված ոլորտներից բացի այլ ոլորտներ:
ՀՈԴՎԱԾ 3
ՀԱՄԱԳՈՐԾԱԿՑՈՒԹՅԱՆ ՋԵՎԵՐԸ
Սույն Համաձայնագրի 2-րդ Հոդվածով նախատեսված համագործակ-ցությունը կիրականացվի հետևյալ ձևերով. 

· ռազմական նշանակության արադրանքի զարգացման, արտադրման և փորձարկման վերաբերյալ փորձի և տեղեկատվության փոխանակում,
· Հայաստանի Հանրապետությունում և Հունաստանի Հանրապետությունում ռազմական նշանակության արտադրանքի կատարելագործման հիմքի ստեղծման մասով հետազոտություններ և զարգացում, ինչպես նաև աշխատանքների ծավալում և փորձարկում,
· Կողմերի կարիքներին և հնարավորություններին համաձայն տեխնիկական անձնակազմի վերապատրաստում,
· երրորդ պետություններում արտադրված ռազմական նշանակության արտադրանքի կատարելագործման, վերանորոգման ու շահագործման ծառայությունների մատուցում,
· Հայաստանի Հանրապետության ու Հունաստանի Հանրապետության ազգային օրենսդրություններին համապատասխան լիազորված մարմինների կողմից կոնկրետ համաձայնագրերի և պայմանագրերի կնքում:
ՀՈԴՎԱԾ 4

ԻՐԱՎԱՍՈՒ ՄԱՐՄԻՆՆԵՐ
1. Սույն Համաձայնագրի դրույթների համակարգման և իրականացման ապահովման համար Իրավասու Մարմիններն են.
Հայկական Կողմի համար
Հայաստանի Հանրապետության պաշտպանության նախարարությունը; ներկայացնում է ռազմարդյունաբերական ոլորտի պատասխանատու ստորաբաժանումը:
Հունական Կողմի համար
Հունաստանի Հանրապետության ազգային պաշտպանության նախարարություն; 
2. Կողմերը դիվանագիտական ուղիներով միմյանց կծանուցեն Իրավասու Մարմինների ցանկացած փոոխության մասին:
ՀՈԴՎԱԾ 5

ԴԱՍԱԿԱՐԳՎԱԾ ՏԵՂԵԿԱՏՎՈՒԹՅԱՆ ՊԱՇՏՊԱՆՈՒԹՅՈՒՆ

1. Կողմերը միջոցներ կձեռնարկեն կանխելու սույն Համաձայնագրի դրույթների իրականացման ընթացքում իրենց հասանելի դարձած դասակարգված տեղեկատվության՝ երրորդ կողմի համար ցանկացած չարտոնված բացահայտումը: 
2. Անկախ սույն Համաձայնագրի լուծումից, ցանկացած դասակարգված տեղեկատվություն, որը ծագել է սույն Համաձայնագրի հետ կապված, կշարունակի պաշտպանված մնալ Կողմերի պետությունների ազգային օրենսդրությանը համապատասխան, մինչև այն փոխանցող կողմը մյուս Կողմին չազատի նման պատասխանատվությունից:
ՀՈԴՎԱԾ 6

ՎԱՃԱՌՔԸ ԵՐՐՈՐԴ ԿՈՂՄԵՐԻՆ
1. Սույն Համաձայնագրի ներքո համատեղ ստեղծված աշխատանքի արդյունքների և սարքավորումների վաճառքը երրորդ կողմին կպահանջի Կողմերի նախնական գրավոր համաձայնություն:
2. Սույն Համաձայնագրի ներքո համատեղ ստեղծված աշխատանքի արդյունքներով և սարքավորումներով երրորդ պետություններում արտադրության իրականացման թույլտվությունները պահանջում են Կողմերի նախնական գրավոր համաձայնություն:
3. Սույն Համաձայնագրի ներքո ստեղծված աշխատանքի արդյունքների և սարքավորումների հասանելիության հարցը երրորդ պետություններին կարգավորվում է առանձին համաձայնագրերով:
ՀՈԴՎԱԾ 7
ՀԱՆՁՆԱԺՈՂՈՎ 
1. Կողմերն, իրենց միջև համագործակցությունն ապահովելու նպատակով, կստեղծեն հանձնաժողով, այսուհետ՝ Հանձնաժողով, որը բաղկացած կլինի երկու Կողմերից հավասար ներկայացուցիչներից:
2. Հանձնաժողովի հիմնական դերն է սույն Համաձայնագրի իրականացման գնահատումը, ռազմատեխնիկական համագործակցության հետագա զարգացմանն ուղղված առաջարկությունների ներկայացումը, համագործակցության առաջնայնությունների սահմանումը, աշխատանքային օրակարգերի նախապատրաստումն ու հաստատումը:
3. Հանձնաժողովի նիստերը կգումարվեն հաջորդաբար Հայաստանի Հանրապետությունում և Հունաստանի Հանրապետությունում: Այս դեպքում Ընդունող Կողմը կհոգա հանձնաժողովի նիստի գումարման հետ կապված կազմակերպչական, ինչպես նաև մյուս Կողմի հանձնաժողովի անդամների՝ իր պետության տարածքում գտնվելիս կեցության և սննդի հետ կապված ծախսերը:
4. Առաջին նիստին Հանձնաժողովը կսահմանի իր ընթացակարգային կանոնները, կանոնադրությունը և աշխատանքային օրակարգը:
ՀՈԴՎԱԾ 8
ՎԵՃԵՐԻ ԼՈՒԾՈՒՄԸ
Սույն Համաձայնագրի դրույթների կիրառման կամ մեկնաբանման ընթացքում Կողմերի միջև ծագած ցանկացած տարաձայնություն կլուծվի կողմերի միջև խորհրդատվությունների և բանակցությունների միջոցով և չի փոխանցվի որևէ միջազգային տրիբունալ կամ որևէ այլ երրորդ կողմի՝ տարաձայնությունը հարթելու նպատակով:
ՀՈԴՎԱԾ 10

ԵԶՐԱՓԱԿԻՉ ԴՐՈՒՅԹՆԵՐ
1. Սույն Համաձայնագիրն ուժի մեջ կմտնի այն օրը, երբ Կողմերը դիվանագիտական ուղիներով միմյանց կծանուցեն դրա ուժի մեջ մտնելու համար անհրաժեշտ, իրենց պետությունների ազգային օրենսդրությամբ նախատեսված ներպետական ընթացակարգերի ավարտի մասին:
2. Սույն համաձայնագիրը ցանկացած ժամանակ Կողմերի փոխադարձ գրավոր համաձայնությամբ կարող է լրացվել և (կամ) փոփոխվել: Այդպիսի լրացումները և (կամ) փոփոխությունները ձևակերպվում են առանձին արձանագրությունների տեսքով, որոնք ուժի մեջ են մտնում սույն հոդվածի 1-ին մասով նախատեսված կարգով:
3. Սույն Համաձայնագիրը կնքվում է անորոշ ժամկետով: Այն կարող է լուծվել Կողմերից յուրաքանչյուրի կողմից՝ նախնական գրավոր ծանուցմամբ: Այդպիսի դեպքում սույն Համաձայնագրի գործողության ժամկետը կավարտվի դրա լուծման ծանուցումը ստանալուց հետո վեց ամսվան հաջորդող օրը:
4. Սույն Համաձայնագրի դրույթները չեն ազդի Կողմերի՝ այլ միջազգային համաձայնագրերից բխող իրավունքների և պարտականությունների վրա, որոնց մասնակիցն են հանդիսանում իրենք:
Կատարված է ________________-ում 20___ թվականի ________________________ <<___>>-ին երկու բնօրինակից, յուրաքանչյուրը՝ հայերեն, հունարեն և անգլերեն, ընդ որում բոլոր տեքստերը հավասարազոր են: Մեկնաբանությունների տարաձայնության դեպքում անգլերեն տեքստը կգերակայի:

